
BiH  su  potrebni  zakoni  o
kontroli  kretanja  oružja,
municije i vojne opreme
Viši zamjenik visokog predstavnika Peter Bas-Backer i zamjenik
komandanta EUFOR-a brigadir Aylwin-Foster posjetili su jučer
skladište municije Armije BiH u Krupi te tvornicu municije
“Igman” u Konjicu. Ova posjeta je istakla važnost adekvatnog
nadzora  nad  oružjem,  municijom  i  vojnom  opreme  u  Bosni  i
Hercegovini.  Višak  oružja  i  municije  predstavlja  ozbiljan
problem i prvom prilikom bi trebalo biti uklonjeno.

Međunarodna zajednica intenzivno radi sa bh. organima vlasti
kako  bi  omogućili  sigurno  i  ekspeditivno  uklanjanje  i
uništavanje  oružja  i  municije.  OHR  će  nastaviti  pružati
podršku EUFOR-u i Ministarstvu odbrane BiH kako bi dovršili
ovaj veoma važan zadatak.

Hiljade  tona  stare  i  zastarjele  municije  i  naoružanja  su
spremni za uništavanje. Organi vlasti BiH na svim nivoima
moraju  udvostručiti  napore  kako  bi  stvorili  sigurnije
okruženje.  Već  je  bilo  previše  tragedija  uzrokovanih
nezaštićenim  ubojitim  sredstvima.

Govoreći o mjerama koje je potrebno poduzeti, ambasador Bas-
Backer je naveo “donošenje zakona o kontroli kretanja oružja,
municije i vojne opreme unutar BiH, kao i prateće strukture
koja  će  osigurati  implementaciju.  To  bi  također
podrazumijevalo donošenje zakona na državnom nivou koji će
regulirati nabavljanje i posjedovanje oružja i municije u BiH,
uz podršku usklađenih entitetskih zakona, strožije zakone o
amnestiji kao i sistem uspostavljen od strane Ministarstva
sigurnosti  za  nadzor  i  praćenje  te  potrebnu  razmjenu
informacija  u  cilju  krivičnog  gonjenja”.

